
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը
«Էկոպարեկային ծառայության մասին» օրենքի (այսուհետ՝ Օրենք) 3-րդ հոդվածի 1-ին մասի 3-րդ կետի համաձայն՝ անտառներում և բնության հատուկ պահպանվող տարածքներում հրդեհային անվտանգության նկատմամբ հսկողության իրականացումը էկոպարեկային ծառայության խնդիրն է։
[bookmark: _GoBack]Վերոնշյալ գործառույթի իրականացման նպատակով Բնության համաշխարհային հիմնադրամի հայաստանյան մասնաճյուղը պատրաստակամություն է հայտնել «Հայաստանի կենդանի լանդշաֆտները շուկայի զարգացման համար» ծրագրի շրջանակներում Հայաստանի Հանրապետության շրջակա միջավայրի նախարարության «Հայանտառ» ՊՈԱԿ-ի Վանաձորի, Թումանյանի, Իջևանի, Սևքարի, Սիսիանի և Վայոց ձորի անտառտնտեսությունների հրդեհային անվտանգության պաշտպանվածությունը բարձրացնելու նպատակով էկոպարեկային ծառայության նվիրաբերել թվով 220 հատ «էլեկտրական պոմպով սրսկիչ ուսապարկ» հակահրդեհային միջոցները։

1. [bookmark: _Hlk161754344]Առաջարկվող կարգավորման բնույթը
[bookmark: _Hlk161753349]Նախագծով առաջարկվում է որպես նվիրաբերություն Բնության համաշխարհային հիմնադրամի հայաստանյան մասնաճյուղից ընդունել թվով 220 հատ «Էլեկտրական պոմպով սրսկիչ ուսապարկ» հակահրդեհային միջոցները, և ամրացնել էկոպարեկային ծառայությանը՝  Վանաձորի, Թումանյանի, Իջևանի, Սևքարի, Սիսիանի և Վայոց ձորի անտառտնտեսությունների հրդեհային անվտանգության պաշտպանվածությունը բարձրացնելու նպատակով:

1. [bookmark: _Hlk161754295]Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջանում։ 


1. Նախագծի մշակման գործընթացում ներգրավված ինստիտուտները
	Նախագիծը մշակվել է Հայաստանի Հանրապետության շրջակա միջավայրի նախարարության էկոպարեկային ծառայության կողմից:

1. Ակնկալվող արդյունքը
Նախագծի ընդունմամբ Բնության համաշխարհային հիմնադրամի հայաստանյան մասնաճյուղի կողմից նվիրաբերվելիք թվով 220 հատ «էլեկտրական պոմպով սրսկիչ ուսապարկ» հակահրդեհային միջոցները կամրացվեն էկոպարեկային ծառայությանը՝ Օրենքով իրեն վերապահված անտառներում և բնության հատուկ պահպանվող տարածքներում հրդեհային անվտանգության նկատմամբ հսկողության իրականացման լիազորություններն իրականացնելու նպատակով։

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով հաստատված ծրագրի շրջակա միջավայրի նախարարություն բաժնի 3-րդ նպատակի 7-րդ կետից (Հայաստանի Հանրապետության շրջակա միջավայրի պահպանության (էկոպարեկային) ծառայության մասին օրենքի նախագիծը Կառավարության հավանությանն արժանանալու վերաբերյալ Կառավարության որոշման ընդունում)։ Օրենքի ընդունմամբ էկոպարեկային ծառայությանը վերապահվել են անտառներում և բնության հատուկ պահպանվող տարածքներում հրդեհային անվտանգության նկատմամբ հսկողության իրականացման լիազորություններ, որոնք իրականացնելու նպատակով անհրաժեշտ են համապատասխան տեխնիկական միջոցների առկայություն։ Նախագծի ընդունման արդյունքում կբարձրացվի Վանաձորի, Թումանյանի, Իջևանի, Սևքարի, Սիսիանի և Վայոց ձորի անտառտնտեսությունների հրդեհային անվտանգության պաշտպանվածությունը։
